Tarčinska jesen

Zdravo, jeseni!

Danas lišće lagano pleše jesenji ples. Grane su tužne i veoma usamljene. Jeseni, vjetar ti je poželio dobrodošlicu i lagano te vodi kroz cijeli naš kraj. Svi su ti zahvalni! Donijela si vrijednim ljudima puno plodova i nagradu za mukotrpan rad. 
Ispred mene gorostasna Bjelašnica, prava ljepotica. Ogrnula se zlantnožutim ogrtačem, a vrhovi ipak malo bijeli. Udišem  čist zrak i želim da ovu sliku zauvijek sačuvam. Tarčinski jesenji dan  je poseban. Unosim ga u svoje toplo srce, da ga neko ne ukrade. Čudesna ljepota! Oko mene voćnjaci. Posvuda se širi miris dunja, jabuka i kasnih krušaka. Potpuno sam očaran. 
Upijam te mirise, osluškujem   zvukove i gledam krajolik koji si ti učinila prekrasnim. Ti si  pravi čarobnjak! Sve se boje pomiješale: žuta, zlatna, crvena, smeđa, narandžasta, pa imam osjećaj da gledam najljepšu jesenju sliku velikog umjetnika. A tek fijukanje vjetra i cičanje malenih ptičica!

 Ovo se doživi  tek jednom godišnje i to samo u našem prekrasnom Tarčinu.

